Azərbaycan Respublikasının Türkiyə Respublikasındakı Səfirliyi “Diplomatiya Könüllüləri” proqramını elan edir.
Azərbaycan Respublikası Prezidentinin 30 dekabr 2019-cu il tarixli sərəncamına əsasən Azərbaycanda 2020-ci il “Könüllülər ili” elan edilmişdir. Bu səbəbdən, Azərbaycan Respublikasının Türkiyə Respublikasındakı Səfirliyi “Diplomatiya Könüllüləri” proqramını elan edir. 

Könüllülük fəaliyyəti Azərbaycan Respublikası qanunvericiliyi ilə qadağan edilməyən, işlərin görülməsi və ya xidmətlərin göstərilməsi ilə bağlı ictimai faydalı və gəlirsiz fəaliyyət hesab olunur. 

“Diplomatiya Könüllüləri” üçün kriteriyalar

· Azərbaycan Respublikası vətəndaşı olmaq

· Türkiyə Respublikasında təhsil alan 18-25 yaş arası gənclər

· Beynəlxalq münasibətlər, siyasət və əlaqəli fakültələrdə təhsil almaq

· Öz sahəsi üzrə məlumatlı olmaq
· Xarici dil bilikləri olan

· İntizamlı və öyrənməyə maraqlı olan
“Diplomatiya Könüllülərinin” Azərbaycan Respublikasının Türkiyə Respublikasındakı Səfirliyinin iştirakı ilə təşkil edilən konfrans, panel və simpoziumlara dəstək verməsi gözlənilir. 

Azərbaycan Respublikasının Türkiyə Respublikasındakı Səfirliyi vətənpərvər, Azərbaycan dövlətçiliyinə və dövlətçilik ənənələrinə sadiq, müvafiq sahə üzrə məlumatlı, savadlı və aktiv gəncləri vahid platformada birləşdirməyi hədəfləyir. Könüllülük fəaliyyətini uğurla başa çatdırmış və öz öhdəliklərini yerinə yetirmiş könüllülərə fəaliyyətin sonunda iştirakla bağlı arayış təqdim ediləcək və xüsusi fərqlənən tələbələr isə sertifikatla təltif olunacaqlar. 
Diplomatiya Könüllüləri yaz proqramı üzrə son müraciət tarixi – 10.02.2020
Diplomatiya Könüllüləri yay-payız proqramı üzrə son müraciət tarixi – 15.04.2020
Əlaqə

Maraqlanan şəxslərin CV-ni ankara@mission.mfa.gov.az adresinə göndərməsi xahiş olunur. 

